
ítrótturEstetiskur fimleikur

Kvinnur:
1. Minetit (Finnland) . . . . . . . . . . . . . . . . . . . . . . . . . . . . . . . . . .                                  38,85
2. Expressia (Russland)  . . . . . . . . . . . . . . . . . . . . . . . . . . . . . . .                               38,80
3. National Team (Bulgaria) . . . . . . . . . . . . . . . . . . . . . . . . . . . .                           38,05
4. Ovo Team (Finnland)  . . . . . . . . . . . . . . . . . . . . . . . . . . . . . . .                               37,40
5. Madonna (Russland) . . . . . . . . . . . . . . . . . . . . . . . . . . . . . . . .                               37,35
6. GC Janika Sunshine (Estland)  . . . . . . . . . . . . . . . . . . . . . . . .                        37,10
7. Team Japan (Japan) . . . . . . . . . . . . . . . . . . . . . . . . . . . . . . . . .                                36,70
8. INEF Barcelona (Spania)  . . . . . . . . . . . . . . . . . . . . . . . . . . . .                            35,95
9. Ritmica Cartagena (Spania) . . . . . . . . . . . . . . . . . . . . . . . . . .                         35,00
10. Rhythmic Expressions (Kanada) . . . . . . . . . . . . . . . . . . . . .                    32,15
11. Team Havnar Fimleikafelag (Føroyar) . . . . . . . . . . . . . . . .                31,55
12. TJ Sokol Velký Týnec (Kekkia)  . . . . . . . . . . . . . . . . . . . . . .                      29,70

Kvinnuunglingar:
1. Victoria (Russland) . . . . . . . . . . . . . . . . . . . . . . . . . . . . . . . . .                                 38,20
2. Minetit Juniors (Finnland)  . . . . . . . . . . . . . . . . . . . . . . . . . . .                           37,45
3. National Team (Bulgaria) . . . . . . . . . . . . . . . . . . . . . . . . . . . .                           36,10
4. Diamonds (Estland)  . . . . . . . . . . . . . . . . . . . . . . . . . . . . . . . .                                35,05
5. GC Rytmika “Perfetto” (Estland)  . . . . . . . . . . . . . . . . . . . . .                     34,95
6. Ovo Junior Team (Finnland) . . . . . . . . . . . . . . . . . . . . . . . . . .                          34,35
7. Roxett (Russland) . . . . . . . . . . . . . . . . . . . . . . . . . . . . . . . . . .                                 33,70
8. Etar Elit (Bulgaria)  . . . . . . . . . . . . . . . . . . . . . . . . . . . . . . . . .                                 31,55
9. Team Amelit (Danmark) . . . . . . . . . . . . . . . . . . . . . . . . . . . . .                             30,85
10. Ardor Junior (Italia)  . . . . . . . . . . . . . . . . . . . . . . . . . . . . . . .                               30,25
11. Team Zelda (Danmark)  . . . . . . . . . . . . . . . . . . . . . . . . . . . .                            30,20
12. SK MG Mantila Joy (Kekkia) . . . . . . . . . . . . . . . . . . . . . . . . .                        30,15
13. Alda (Føroyar) . . . . . . . . . . . . . . . . . . . . . . . . . . . . . . . . . . . .                                    29,15

Finaluúrslit

Katrin Abrahamsen, 
sum hevur verið ein av 
samskiparunum til hesa 
HM-kappingina, sigur, at 
tað gekk upp á stás at av
greiða kappingina.

– Vit eru heilt óluk
sáliga væl nøgd. Eg havi 
ikki orð fyri tí. Vit eru so 
glað. Hetta hevur verið 
eitt fantastiskt upplivisli, 
og nógv siga, at hetta er 
eitt tað besta, tey hava 
upplivað. Einki hevur 
kiksað, sigur ovurfegni 
samskiparin.

Fleiri enn 300 sjálv
boðin hava arbeitt um 
vikuskiftið í sambandi 
við kappingina. Umleið 
200 teirra í høllini á Hálsi, 
meðan hini hava verið í 
Fimi og aðrastaðni.

Útlendsku gestirnir 
hava eisini verið sera væl 
nøgdir.

– Tey siga, at hetta 
er eitt fantastiskt land, 
vit búgva í. Tey nevndu 

nattúruna og hvussu 
blíð vit eru. Fleiri leigaðu 
bil sunnumorgunin og 
koyrdi norðureftir í tí 
góða veðrinum. Fleiri 
hava sagt, at tey vilja 
koma aftur til Føroya, og 
onkur hevur enntá boðið 
seg at arbeiða her, sigur 
Katrin.

Sunnukvøldið vóru 
fyriskiparar, dómarar, 
venjarar o.a. til ein betri 
bita í Norðurlandahús
inum. Aftur við trírættaðu 
matskránni við laksi sum 
høvuðsrætti fingu gestir
nir at hoyra sang frá Jens 
Marna Hansen, Lív Næs 
og Tróndi Enni. Eisini 
dansifelag var á gátt við 
trimum kvæðum.

Eftir tiltakið varð farið 
á bussferð við gestunum. 
Leiðin gekk um Norða
dalsskarð, har flestu 
gestirnir vóru bergtiknir 
av teimum mongu foss
unum.Eyð Strøm, sum er venj

ari hjá Team Havnar Fim
leikafelag (Hulda), ið fekk 
metnógv stig í finaluni eftir 
føroyskum mátistokki, var 
sum vera man ógvuliga væl 
nøgd við avrikið hjá gent
unum hjá sær. 

– Heilt avgjørt. Tað kann 
man ikki vera annað tá ið 
man fær met og yvir 16 stig, 
sigur Eyð og leggur afturat:

– Málið var at fáa 15 stig. 
Sjálvandi droymdu vit um 
at koma í finaluna, men tað 
var eingin sjálvfylgja, sigur 
hon.

At vera við til HM á 
heimavølli var nakað 
serstakt.

– Nógv fólk heppa, og 
hesaferð var tað eisini vin
fólk og familja. Tað gav 
eitt eyka trýst, og eg havi 
ongantíð sæð mínar gentur 
so nervøsar fyrr, sigur Eyð, 
sum bað tær hugsavna seg 
um tað, tær skuldu gera, og 
ikki alt rundanum.

– Farið heldur bara við á 
vognin, tá ið áskoðararnir 
heppa, segði hon við tær.

Eisini Eyð hevur rósandi 
orð at bera HM-kappingini í 
Føroyum.

– Eg haldi, at hetta er 
besta HM eg nakrantíð havi 
verið við til. Tað hava tær 
(fyriskipararnir, red.) eisini 
fingið at vita frá øðrum. 
Tær hava gjørt eitt sera 
gott arbeiði, staðfestir hon.

Eyð Strøm hevur seinnu 
árini verið ímyndin av 
góðum føroyskum venjara
arbeiði, men nú – eftir 10. 
FM-heitið sum venjari 
farna vikuskiftið og met
gott úrslit í HM hetta viku
skiftið – hevur hon valt at 
takka fyri seg.

– Tað krevur nógv at 
vera venjari á somikið høg
um støði. Tað er eitt frí
tíðarítriv, men fyri at vera 
við har uppi krevst meir 
enn tað. Orkan og tíðin er 
ikki til tað longur, og um 
eg skal gera nakað, so vil 
eg gera tað ordiligt. Eftir 
hesa kappingina var tað ein 
góður møguleiki at siga, at 
hetta var tað, sigur Eyð 
Strøm at enda.

Eg havi ikki 
orð fyri tí

Hetta var tað

Samskipari

Eyð Strøm gevst

ár framyvir. Tað var einki 
at taka seg aftur í, at Russ
land, Finnland og Bulgaria 
skaraðu framúr. Tey londini 
myndaðu eisini topp 3 bæði 
hjá kvinnum og kvinnuung
lingum.

Stinnir føroyingar
Hóast nógv útlendsk hjálpar
fólk og stuðlar vóru ógvuliga 
mælsk og stuðlaðu lands
fólkum sínum væl, so var 
rómurin sjálvsagt størstur, 
tá ið tey føroysku liðini trinu 
á gólvið. 

Og tey gjørdu tað gott. 
Tvey teirra gjørdu tað so
mikið gott, at tey megnaðu 
at koma í finaluna. Team 
Havnar Fimleikafelag hjá 
kvinnum, sum gjørdist 
nummar 13 í innleiðandi 
kappingini, og Alda hjá 

kvinnuunglingum, sum end
aði á 16. plássi, men slapp við 
í finaluna eftir regluni um 
at eitt land í mesta lagi kann 
hava tvey lið í finaluni.

Hóast Team Havnar Fim
leikafelag hevði lagt yvir
leggjaran ovarliga dagin fyri, 
so megnaðu tær á finalu
degnum at fremja eitt enn 
betri úrslit. Í mun til 15,40 
stig í innleiðandi kappingini 
fingu tær nú heili 16,15 
stig. Hetta var samstundis 
fyrstuferð í søguni, at eitt 
føroyskt lið fekk omanfyri 
16 stig í eini HM-kapping. 
Tær endaðu á einum saman
løgdum 11. plássi við til
samans 31,55 stigum.

Alda gjørdist nummar 13 
við tilsamans 29,15 stigum.

